
2024-2026 воясӧ Коми Республикаса сьӧмкудйысь вичмӧдасны 1,3 миллиард шайт сиктъяс быд боксянь сӧвмӧдӧм вылӧ
Канму уджтасса мероприятиеяс збыльмӧдӧм йылысь сёрнитісны Стратегическӧя веськӧдлӧм серти Коми Республикаса Юралысь бердын координационнӧй сӧветлӧн заседание дырйи. Заседаниесӧ нуӧдіс регионса Юралысь Владимир Уйба. Заседание дырйи видлалісны сиктын велӧдӧм, йӧзлысь дзоньвидзалун видзӧм да культура сӧвмӧдӧм серти юалӧмъяс.
«Россияса Президент Владимир Владимирович Путин унаысь пасйывліс, мый колӧ сӧвмӧдны сиктъяссӧ да бурмӧдны сэні олӧмсӧ. Тайӧ могъясыс канмуӧн юрнуӧдысь серти медтӧдчанаӧсь, найӧс збыльмӧдӧм бӧрся Президент видзӧдӧ ачыс, – пасйис Владимир Уйба. – Тайӧ уджын странаса регионъяс мыджсьӧны «Сиктса мутасъяс быд боксянь сӧвмӧдӧм» Россия Федерацияса канму уджтас вылӧ. Республикаса Веськӧдлан котырлӧн уджын тайӧ нырвизьыс медтӧдчанаяс лыдын. Медым йӧзыс олісны бура, оз унатор ков: оланін, бур удждона удж, бур да судзсяна медицина, ӧнія кадлы лӧсялысь велӧдан учреждениеяс, бур туйяс. Медым сиктсаяс вермисны бура овны, уджавны да шойччыны, сьӧмкуд сьӧм кындзи колӧ кыскыны мукӧд ӧшмӧсысь сьӧм».
Коми Республикаса Юралысь пасйис, мый 2024 восянь вежасны сиктъяскӧд уджаланногсӧ. Сиктын могъяссӧ разьӧм вылӧ лоас торъя канму уджтас – «Сиктса мутасъяс быд боксянь сӧвмӧдӧм». Россия Федерацияса Президент Владимир Путинлысь тшӧктӧмсӧ олӧмӧ пӧртӧм могысь 2024 вося сора тӧлысьӧдз лоӧ вынсьӧдӧма подув олан пунктъяс да на дорын мутасъяс водзынджык сӧвмӧдан планъяс.
Коми Республикаын татшӧм олан пунктыс 16. Тайӧ юрсиктъяс да каръяс: Кулӧмдін с., Усогорск п., Кӧрткерӧс с., Изьва с., Чилимдін с., Айкатыла с., Койгорт с., Абъячой с., Визин с., Печора к., Усинск к., Инта к.,  Емва к., Вуктыл к., Сосногорск к., Мылдін ккп. Тані ӧдйӧ кутасны сӧвмӧдны социальнӧй инфраструктурасӧ, сы лыдын велӧдан, медицина, культура юкӧнъясын.
Сиктъяс сӧвмӧдӧмын медтӧдчанаыс – отсавны кыпӧдны оланін да сетны корӧм специалистъяслы ведомствоса оланін. 2024 восянь Коми Республикаын пыртӧны 2 выль сикас отсӧг.
Меставывса асвеськӧдлан органъяслы да видз-му овмӧсын уджалысьяслы кутасны компенсируйтны оланін стрӧитӧм либӧ ньӧбӧм вылӧ рӧскодсӧ, медым водзӧ вылӧ сійӧс сетны социальнӧя либӧ коммерческӧя медалан сёрнитчӧмъяс серти. Шуам, Кулӧмдін районлысь заявкасӧ конкурс серти бӧрйӧма Россияса видз-му овмӧс министерствоын. 2024 воын муниципалитет кӧсйӧ ньӧбны социальнӧй юкӧнса специалистъяслы уна патераа керкаысь 65 кв. м олан жыр.
Локтан восянь видз-му овмӧсын уджалысьяслы кутасны компенсируйтны медалан сёрнитчӧм серти сетан олан жыръяс стрӧитӧм вылӧ 70% рӧскодсӧ. 2024-2025 воясын тайӧ могъяс вылӧ Коми Республикаса сьӧмкудйын урчитӧма 36,7 миллион шайт.
Коми Республика – РВФК-ын дзик ӧти регион, коді босьтіс федеральнӧй сьӧм 2024-2026 воясын оланін компактнӧя стрӧитӧм улӧ площадкаяс лӧсьӧдӧм серти проектъяс збыльмӧдӧм вылӧ.
Кулӧмдін да Сыктывдін районъясын стрӧитӧны инженернӧй инфраструктура, ывлавыв югзьӧдан объектъяс, уличаяс да туйяс, бурмӧдӧны мутасъяс. 2024 воын нин Сыктывдін районса Выльгорт сиктын лӧсьӧдасны 4,3 километра кузьта туй, югзьӧдан линия да 14 сюрс кв. м ас оланін стрӧитӧм вылӧ условиеяс, а сідзжӧ бурмӧдасны челядьӧс видзанінлань туйсӧ. А 2025 воын Кулӧмдін районын лоӧны 5,8 километра кузьта ва провод, 8,6 километра кузьта туй, а сідзжӧ 16 сюрс кв. м ас да  блокируйтӧм оланін стрӧитӧм вылӧ условиеяс.
Компактнӧя стрӧитӧм улӧ площадкаяссӧ кутасны лӧсьӧдны водзӧ. 2025-2026 воясӧ Сыктывдін, Луздор да Изьва районъясын кӧсйӧны збыльмӧдны 3 проект.
Фотоыс «Комиинформ» ЮА, авторыс Владимир Шешкунас
01.11.2023 
Из бюджета Республики Коми на комплексное развитие сельских территорий в 2024-2026 годах направят 1,3 млрд рублей
Реализацию мероприятий государственной программы обсудили на заседании Координационного совета при Главе Республики Коми по стратегическому управлению. Заседание провёл Глава региона Владимир Уйба. Были рассмотрены вопросы развития на селе образования, здравоохранения и культуры.
«Значимость развития села и повышения качества жизни на сельских территориях неоднократно подчёркивал Президент России Владимир Владимирович Путин. Эти вопросы глава государства обозначает как стратегические, и они на личном контроле у Президента, - отметил Владимир Уйба. - В этой работе регионы страны опираются на государственную программу Российской Федерации «Комплексное развитие сельских территорий». Это одно из приоритетных направлений работы Правительства республики. Людям для комфортной жизни необходимы самые простые вещи: жильё, работа со стабильным заработком, качественная и доступная медицина, современные учреждения образования, нормативные дороги. Чтобы создать населению сельских территорий условия для комфортной жизни, работы и отдыха, нам необходимо помимо бюджетных средств привлекать средства из дополнительных источников».
Глава Республики Коми отметил, что с 2024 года будут изменены подходы в работе с сельскими территориями. Для решения вопросов села будет работать отдельная Государственная программа – «Комплексное развитие сельских территорий». Во исполнение поручения Президента Российской Федерации Владимира Путина до июля 2024 года будут утверждены планы опережающего развития опорных населённых пунктов и прилегающих к ним территорий.
В Республике Коми 16 таких населённых пунктов. Это районные центры и города: с. Усть-Кулом, п. Усогорск, с. Корткерос, с. Ижма, с. Усть-Цильма, с. Айкино, с. Койгородок, с. Объячево, с. Визинга, г. Печора, г. Усинск, г. Инта, г. Емва, г. Вуктыл, г. Сосногорск, пгт. Троицко-Печорск. Здесь планируется ускоренное развитие социальной инфраструктуры, в том числе в сфере образования, медицины, культуры.
Важная составляющая работы по развитию сельских территорий – это поддержка жилищного строительства и предоставление ведомственного жилья для привлечённых специалистов. С 2024 года в Республике Коми вводятся 2 новых вида поддержки.
Органам местного самоуправления и сельскохозяйственным производителям будут компенсироваться затраты на строительство или приобретение жилья для последующей его передачи по договорам социального или коммерческого найма. К примеру, заявка Усть-Куломского района уже прошла конкурсный отбор в Минсельхозе России. В 2024 году муниципалитет планирует приобрести для специалистов социальной сферы 65 кв. м жилых помещений в многоквартирном доме.
Сельскохозяйственные производители со следующего года начнут получать компенсацию 70% затрат на строительство жилых помещений, предоставляемых по договору найма. На данные цели в бюджете Республики Коми на 2024-2025 годы заложено 36,7 млн рублей.
Республика Коми – единственный регион в СЗФО, который привлёк федеральное финансирование на реализацию проектов по обустройству площадок под компактную жилую застройку на 2024-2026 годы.
В Усть-Куломском и Сыктывдинском районах строятся объекты инженерной инфраструктуры, уличного освещения, улично-дорожной сети и выполняются работы по благоустройству территорий. Уже в 2024 году в селе Выльгорт Сыктывдинского района появится 4,3 км дорог, линия освещения и условия для строительства 14 тысяч кв. м индивидуального жилья, а также будет обеспечен подъезд к местному детскому саду. А в 2025 году в Усть-Куломском районе появится 5,8 км водопровода, 8,6 км дорог и условия для строительства 16 тысяч кв. м индивидуального и блокированного жилья.
Обустройство площадок под компактную жилую застройку будет продолжено. На 2025-2026 год запланирована реализация 3 проектов в Сыктывдинском, Прилузском и Ижемском районах.

